
Rezime/Abstract

Istraživanje na temu ,,Porodična politika u funkciji unapređenja kvaliteta života porodica sa djecom“ je imalo za cilj utvrditi
vrste prava i usluga porodične politike iz sistema zaštite porodica sa djecom, njihovu dostupnost i adekvatnost u
zadovoljavanju njihovih potreba i poboljšanja kvaliteta života na području Tuzlanskog kantona.Teorijski dio istraživanja je
obuhvatio analizu zaštite porodice sa djecom u Evropskoj uniji i Bosni i Hercegovini sa fokusom na Tuzlanski kanton.
Poseban osvrt dat je modelima zaštite porodice u Velikoj Britaniji, Njemačkoj i Švedskoj, koji su analizirani i komparirani
sa modelom u Bosni i Hercegovini. Empirijski dio istraživanja je realizovan na području Tuzlanskog kantona u četiri općine
(Tuzla, Živinice, Kalesija i Teočak) u vremenskom periodu maj - juli 2018. godine. Za prikupljanje podataka korištene su
kvantitativne i kvalitativne metode. U empirijskom dijelu istraživanja korištena je metoda ispitivanja-polustrukturirani
intervju u kojem su naznačene osnovne teme u skladu sa postavljenom istraživačkom tezom. Dobiveni podaci obrađeni su
postupkom kvalitativne analize sadržaja intervjua. Istraživanje je obuhvatilo ukupno 22 ispitanika, od čega 4 ispitanika
kretora porodične politike iz Skupštine TK i Ministarstva za rad socijalnu politiku i povrtak TK, 8 ispitanika implementatora
iz centara za socijalni rad Tuzla, Kalesija, Živinice i Teočak i 10 ispitanika korisnika prava i usluga porodične politike.
Rezultati istraživanja su pokazali da trenutne mjere u oblasti zaštite porodica sa djecom na području TK ne utiču na
poboljšanje kvaliteta života i ne zadovoljavaju potrebe porodica sa djecom zbog malog broja prava koja se implementiraju,
neadekvatnosti prava i usluga i finasijskih ograničenja. Također, rezultati su pokazali da porodična politika nije usklađena
sa međunarodnim dokumentima i implementacija aktuelnih zakonanije provodiva u praksi. Zbog velikog značaja porodice
za društvo u cjelini potrebno je nastaviti sa reformama u oblasti porodične politike u cilju unapređenja kvaliteta života
porodica sa djecom.

